
"Ze Berri?" buletina - Gaurkotasuna

Gaurkotasuna   2011/11/09

Axular Lizeoa eta Thèzako Federico García Lorca Lizeoa saritu dituzte Moodle erabiliz egin duten lankidetza proiektu batengatik

Pirinioetako Lan Komunitateak, CTPak, Donostiako Axular Lizeoak eta Thèzako, Langedoc-Rousillon-en, Federico García Lorca ikastetxeak aurkeztutako ingurumen-proiektuari eman dio 2011ko Gazteriaren Saria. 

"Rousillonetik Euskal Herrira: garapen jasangarriaren bideetan zehar" izenburuko proiektuari esker, Pirinioen bi aldetako ikasleek aukera izango dute beraien herrialdeetako ingurumen-errealitateei buruz ikasketa eta hausnarketa egiteko.

Proiektuaren barruan, eta ikasturtean osoan zehar, Moodle plataforma erabiliz antolatutako Ikasgela Birtualaren bidez hainbat gai jorratuko dituzte. Bertan, piririniotako bi aldetako ikasleek hartuko dute parte. Aldi berean, bi herrialdeak bisitatuko dituzte garapen jasangarriaz lanean diharduten erakunde eta enpresekin harremanetan jarri, historia, gizartea eta kultura ezagutu eta hizkuntzak ere praktikatzearren.

Garapen sostengarriarekin zerikusia duten gaiekin lana egiteko 65 ikasle eta 10 irakasle daude matrikulatuta.

